
				এই পাতাটির মুদ্রণ সংশোধন করা প্রয়োজন। 
भाकि द्धान्नुादर्ली
মধ্যস্থ নয়, দায়ীও হল। মুখে কেউ কিছু না বললেও এটা স্পষ্ট হয়ে রইল যে তাকেই উমাপদকে দিয়ে মাপ চাওয়াতে হবে। য
এটা নেতা হওয়ার সামিল। পনের কুড়ি মিনিটের মধ্যে রামপাল করাতি ও মিন্ত্রিদের নেতা হয়ে গেল । উমাপদর কাছ থেকে মাপ চাওয়া আদায় করার ভারটা তার এবং এই কাজটা করার জন্য সে কারখানায় আগুন ধরিয়ে দিতে বললেও এখন সবাই তা পালন করবে ।
কিন্তু শেষ পৰ্যন্ত কাজটা সম্পন্ন করতে না পারলে অবশ্য তার মুস্কিল
可忆区1
ভেবে চিন্তে রামপাল উমাপদর কাছে গেল ।


	ওরা কি বলছে, রামপাল ?

“বড় হাঙ্গামা হয়েছে, বাবু। নাথুকে না মারলেই পারতেন। ওর দোষ নেই। গণি মিস্ত্রী সোয়া ইঞ্চি বলেছিল, নাথু সেই মাপে চিরেছে। আপনার ভুল হয়েছিল।”
উমাপদ চটে বলল, “তাই কি ? ভুল হয়েছিল বলে আমার মুখের ওপর হুমকি দেবে ?”
রামপাল তখন অবস্থাটা বুঝিয়ে দিল। মাপ না চাইলে উমাপদকে কারখানা থেকে বার হতে দেওয়া হবে না । রাগের মাথায় সবাই হয়তো অপিস ঘরে এসেই--
“আঁ্যা !” উমাপদর মুখ আবার শুকিয়ে গেল। ‘নাথুকে মেরেছি। তো ওদের সকলের কি ?”
“সবাই ক্ষেপে গেছে।’
টেবিলে টেলিফোনটার দিকে চেয়ে দামী পেনের মসৃণ গোড়াটা ঠোটে বুলিয়ে বুলিয়ে উমাপদ ভাবে। আক্রোশ আর ভয়ের উত্তেজনায় মনে তার আলোড়ন চলতে থাকে অনিশ্চয়তার । কি করবে ? কি করা যায় ? লোকনাথ দত্তের বড় ভাগ্নে হয়ে, কারখানার বড় ম্যানেজার হয়ে মাপ চাইবে একটা করাতির কাছে ? সকলের সামনে মাপ চাইবে । কিন্তু খুন হওয়ার চেয়ে এখনকার মত মাপা চেয়ে বঁচা কি ভাল নয় ? পরে নয় দেখা যাবে।
কার ঘাড়ে কটা মাথা ! অথবা যদি
“কি করি বলত রামপাল ।”
“আজ্ঞে মাপ না চেয়ে রেহাই নেই।”
》文

